
» Ham shaitani taqaton se kis tarah nipat sakte
hain?
Har ek ka apna hi tariga hota hai. Aksar
tawiz rakhte hain. Bahut log pir ke pas jate
hain. Anginat aur tariqe bhi dekhne men ate
hain.

» Itne tarige kyon hote hain?
Islie ki ham sab ko shaitani taqaton ka
tajriba hua karta hai. Kisi ki buri nazar lag
jati hai. Ya kale jadu se koi hadasa hota
hai. Kabhi sapnon men, kabhi jagte waqt
shaitani taqaten hamare palle parti rahti
hain. Lekin in ke qabu men rahne ki zarurat
nahin hai. Injil Sharif hamen in se bachne
ka hal batati hai.



» Injil Sharif hamen in se bachne ka kya hal batati
hai?
Aie ham Yuhanna ki Injil men pesh kie gae
hal par ghaur karen. Fasah ki Id shurt hone
wali thi. Isa Masih janta tha ki thori der
bad mujhe is duniya ko chhorkar Bap ke pas
wapas jana hai.
» Isa Masih ko kis tarah Khuda Bdp ke pds jand
tha?
Salibi maut ke raste se.
Din dhalne laga to sham ka khana taiyar hua.
Khane men Yahudah bhi sharik tha, wuhi jo
use dushman ke hawale karega. Isa Masih ko
bahut dukh ho raha tha kyonki wuh yih janta
tha. Lekin wuh yih bhi janta tha ki meri salibi
maut zaruri hai. Sath sath wuh mahsus kar
raha tha ki ab waqt a gaya hai ki main apne
shagirdon ko ek bahut ahm sabaq sikhaan. Us
ne dastarkhan se uthkar apna libas utar diya
aur kamr par tauliya bandh liya. Phir basan

men pani dalkar wuh shagirdon ke panw bari

bari dho dhokar tauliya se khushk karne laga.

Shagird dang rah gae.

» Wuh kyon dang rah gae? Kya panw dhona am-sa
kam nahin tha?
Zarur. Qadim zamane ke aksar raste pakke
nahin the. Wuh dhul aur kichar se bhare
rahte the. Am log ya nange panw ya chamre
ke chappal pahne safr karte the. Zahir hai
ki rozana apne panwon ko dhona parta tha.
Waise bhiis khas mauqe par zartritha ki sab
apne panw dho len.

» To phir shagird kyon dang rah gae?
Islie ki un ka ustad yih kam kar raha tha.

» Yih kyon hairani ki bat thi?
Aisa kam bahut ganda samjha jata tha. Am
taur par shayad hi koi ghulam ya laundi
diasron ke panw dhoti thi.

Islie jab ustad ne apna libas utarkar kamr

par tauliya bandh liya to tamam shagird but

ban gae. Patras ki bari ai to us ne kaha,
“Khudawand, ap mere panw dhona chahte
hain?”

Isa Masih ne jawab diya, “Is waqt tG nahin
samajhta ki main kya kar raha hun, lekin bad
men yih teri samajh men a jaega.”

A [

Patras bola, “Main kabhi bhi ap ko mere panw

dhone nahin dunga!”
» Patras apne etaraz se kya kahna chahta hai?

e Pahle, yih sharm ki bat hai ki ap hamare
panw dho rahe hain.

e Dusre, ai ustad, ap yih kyon kar rahe hain?
Ham to ap ke agent, ap ke wazir hain. Ham
hi behtar jante hain ki ap ko kya karna hai.
Bas ham par sara mamala chhor do.

» Kya ap aise log jante hain jo apne dp ko Khuda
ke agent samajhte hain?

Lekin Isa Masih ki soch hamari soch se bahut

farq hai. Us ne kya jawab diya? Jawab yih diya

ki

Mugjh se Pak-Saf Ho Jao

Us ne farmaya, “Agar main tujhe na dhoun to

mere sath tera koi hissa nahin hoga.”

» Is ka kya matlab hai?

Zaruri hai ki main hi tujhe dhoun. Mera yih
kam qabul karo tab hi tera mere sath hissa
hoga.

» Masih ke sath hissa hone ka kya matlab hai?
Jab mera Masih ke sath hissa hai to main us
ke ghar ka hun, us ke ghar walon men se
han.

» Us ka ghar kahan hai?

Khuda ke pas. Jannat kah len ya asman.

» Kya ham apni koshishon se us ke ghar wadle ban
sakte hain?

Kabhi bhi nahin. Lazim hai ki ham pahle
apne gunahon se pak-saf hokar shaitani
taqaton se azad ho jaen.

» Dhone se Isa Masih apne ek khds kam ki taraf
ishara kar raha tha. Wuh kya hai?

Wuh apni salibi maut ki taraf ishara kar raha
tha.

» Salibi maut kyon dhone ki tarah hai?
Us ki salibi maut hamen gunahon ki gand se
dhokar shaitani taqaton se chhura deti hai.

» Salibi maut ka rasta kyon zaruri tha?
Ham apne nek kamon se Khuda ko manwa
nahin sakte ki wuh hamen jahannum se
chhut de. Koi bhi insan dawa nahin kar
sakta ki us ne apne nek kamon se apne bure
kamon ko dhanp diya hai.

» Wuh kyon yih dawd nahin kar sakta?
Islie ki hamare tamam nek kam nakafi
hain. Hamare bure kamon ki gand ham se
lipti rahti hai aur inhin ki wajah se ham
shaitani tagaton se ghere rahte hain. Jis
tarah makkhiyan gale-sare khane ke irdgird
bhibhinati rahti hain, usi tarah shaitani
tagaten hamare bure kamon ke bais hamare

irdgird bhibhinati rahti hain. Jab tak yih
gand dur na ho jae koi sahara nahin hai.
Kisi larke ka zikr hai jo dhyan na dekar khule
gutter men gir gaya. Shukr hai ki bach gaya.
Magar jab nikla to us ki halat gabil-e-rahm thi.
Pura badan gande pani se kala tha, aur badbu
charon taraf phail gal.
» Pahla kam kya tha, jo us ne kiya?
Us ne achchhi tarah naha liya.
» Kya yih kdfi na hota agar wuh nahane ke bajdae
apne upar khushbi chhirakta?
Kabhi nahin. Khushbu chhirakne se gand
dar nahin hoti. Bahut imkan bhi hota ki
wuh bimar par jata. Yahi hamari Khuda ke
samne halat hai. Ham apne nek kamon ki
khushbu se wuh gand dur nahin kar sakte jo
hamare bure kamon se ham se latpat ho gai
hai. Khushbu ke bawujud yih badbu rahti
hai. Khushbu ke bawujud shaitani tagaten
hamen ghere rakhti hain. Pahle nahane ki

zarurat hai, pak-saf ho jane ki zaruirat hai.
Tab hi khushbu thik kam karegi. Tab hi
shaitani tagaten hamen chhor jaengi.

Islie Isa Masih is duniya men utar aya. Us ne
wuh kam kiya jo ham na kar pae. Sirf us ka
yih kam hamen dhokar hamare bure kamon
ki gand dur kar sakta hai. Us se hamare
gunah na sirf maf ho jate hain. Unhen
mitaya bhi jata hai.

» Wubh kis tarah mitde jate hain?

Is se ki Isa Masih ne salib par hamare
gunahon ki saza utha 1i hai. Jyon hi ham us
par iman late hain hamare gunah mit jate
hain, ham Khuda ke samne pak-saf hokar
shaitani tagaton se azad ho jate hain.

Kabhi kabhi jab gutter band ho jae to kisi
admi ko gutter ke pani men utarkar use
kholna parta hai. Dekho, Isa Masih us jaisa
admi hai. Wuh jo nur hai, jo sarasar pak
hai is duniya ke gande gutter men utar aya

taki hamare bure kamon ki gand dur karke
hamen shaitani taqaton se bachae.

Kya apne dhone ka yih kam gabul kar liya hai?

Aisa kam sirf wuh kar sakta hai jo sarasar
nur, sarasar pak hai.

Chhote bachche ki misal lo. Kya chhota bachcha
apne panwon par khard ho sakta hai?

Nahin. Chhota bachcha apne man-bap ka
ek kam bhi nahin kar sakta. Man-bap paise
kamate, us ki dekh-bhal karte, use khana
khilate, use nahate hain. Yahi Khuda ke
samne hamara hal hai.

Ham Khuda ke samne kis tarah bachche jaise
hote hain?

Ham apne ap ko chhura nahin sakte. Yahi
bat Isa Masih Patras ko batana chahta tha:
T najat ka yih kam nahin kar sakta. Chhote
bachche ki tarah apne hath meri taraf phaila
de taki main tujhe dho dun, tujhe apni

god men lekar shaitani taqaton se bachae
rakhun.
Isa Masih ke samne yahi hamari halat hai.
Duniya men ham na us ke numainde na us
ke wazir hain. Ham sirf us ke garzdar hain.
Kyonki usi ne sab kuchh hamari khatir kiya hai.
Ham apni najat ke lie kuchh nahin kar sakte.
Na nek kam na hadiye hamen najat dila sakte
hain. Khuda ke samne na ham kisi aur par
ilzam laga sakte hain na koi taqaza kar sakte
hain. Us ke samne ham sab gunahgar hi hain.
Islie hamen us kizarurat hai jis ne hamarijagah
hamari saza bardasht ki.
» Kyd dpne Isa Masih ka pak-saf karne wala kam
qabil kiya hai?
Patras jaisa mat bano. Us ne socha, mujh se
hi dhone ka kam ho jaega. Main hi ap ke lie
laranga. Mujhe ap ki madad ki kya zarurat
hai? Ap ko to meri hi madad ki zararat hai.

» Kya ap Patras ki tarah sochte hain ki mujh se sab

kuchh hojaega? Ya kya apne apnizindagi Masih
ke supurd ki hai?
Apni koshishon ko chhor do. Apne ap par
bharosa mat karo. Sirf us par pura bharosa
karne se ap shaitani tagaton se bach jaenge.
Sirf us par etamad karne se ap adalat ke din
bach jaenge.

Lekin Isa Masih ek aur bat bhi batana chahta

hai. Yih ki

Rozana Pak-Saf Ho Jao

» Jab Isa Masih ne farmaya ki main hi pak-saf
karne ka yih kam kar sakta hun to Patras ne kya
jawab diya?

Wuh bola, “To phir Khudawand, na sirf mere
panwon balki mere hathon aur sar ko bhi
dhoen!”

» Kya apne kuchh mahsus kiya?

Patras ab tak ustad ko batana chahta tha ki
use kya karna hai.

» Tab Isa Masih ne kyd jawab diya?

Jis shakhs ne naha liya hai use sirf
apne panwon ko dhone ki zartrat
hoti hai, kyonki wuh pure taur par
pak-saf hai. Tum pak-saf ho, lekin
sab ke sab nahin. (Yahanna 13:10)

» Is ka kya matlab hai? Kya wajah hai ki sirf apne
panwon ko dhone ki zarurat hoti hai?

Is men do baten juri hui hain:

e Iman lane se ham us ki salibi maut se ek
bar sada ke lie pak-saf ho jate hain. Is se
hamen najat yaqini hai.

e Phir bhi rozana is ki zarurat hai ki ham
us ke huzur akar us se pak-saf kie jaen.
Jab tak ham duniya ki gandi galiyon men
phirte chalenge tab tak hamare panw bar
bar dhul aur kichar se latpat ho jaenge,
tab tak ham se ghalatiyan hoti rahengi.
Islie zaruri hai ki ham rozana us se minnat
karen ki wuh hamare panwon ko dhoe.

Warna khatra hai ki ham ahista ahista
dubara shaitani tagaton ki zad men a jaen.
Mere dost, Patras jaise mat bano. Isa Masih ko
mat batana ki use kya karna hai. Chup raho aur
use takte raho. Usi ki awaz sunte raho. Qabul
karo ki wuhi ap ko rozana pak-saf kar sakta hai.
Wuhi ap ko rozana shaitani tagaton se mahfaz
rakh sakta hai.
» Lekin Isd Masih kd kyd matlab thd ki sab ke sab
pak-saf nahin hain?
Yahudah Iskariyoti pak-saf nahin tha.
» Is se ham kya natija nikal sakte hain?
Anginat log Isa Masih ke shagird kahlate
hain lekin jhuthe shagird hain. Yahudah in
men se ek tha. Wuh pak-saf nahin ho sakta
tha. Wuh shaitani tagaton se bach nahin
sakta tha.
» Kyon?
Us ke dil ne Isa Masih ko rad kiya tha. Apni
salibi maut se Isa Masih ne hamen pak-saf

karne ka kam saranjam diya. Lekin sirf wuh
najat pata hai jo us ka yih kam qabul karta
hai.
» Kya apne Masih ki yih najat qabul ki hai?
Tab Isa Masih ne ek tisri bat farmai. Yih ki
Meri Khadimana Ruh Apnao
Sab ke panw dhone ke bad Isa Masih dubara
apna libas pahnkar baith gaya. Us ne
farmaya,

Kya tum samajhte ho ki mainne
tumhare lie kya kiya hai? Tum
mujhe ‘Ustdd’ aur ‘Khudawand’
kahkar mukhatib karte ho aur yih
sahi hai, kyonki main yahi kuchh
htun. Main, tumhare Khudawand
aur ustad ne tumhare panw dhoe.
Islie ab tumhara farz bhi hai ki ek
disre ke panw dhoya karo. Mainne
tum ko ek namiina diya hai taki tum
bhi wuhi karo jo mainne tumhare
sath kiya hai. Main tum ko sach

batata hun ki ghulam apne malik
se bara nahin hota, na paighambar
apne bhejne wale se. Agar tum yih
jante ho to is par amal bhi karo,
phir hi tum mubarak hoge.

(YOhanna 13:12-17)

Shagirdon ka kya farz hai?

Farz yih hai ki wuh ek dusre ke panw dhoya
karen.

Kyon?

Islie ki un ke ustad aur Khudawand ne yih
kam kiya.

Kya baron ke panw dhone par zyada dhyan dena
chahie?

Nahin. Sab barabar hain, chahe bare hon ya
chhote.

Kyon?

Kyonki ustad aur Khudawand ne shagirdon
ki khatir yih kam kiya hai.

Ham kis tarah ek diisre ke panw dhote hain?

Is se ki ham sab ki barabar khidmat karte
hain. Isa Masih yih taqaza nahin karta ki
ham us ki tarah apni jan dekar dusre ko pak-
saf karen. Yih ham kar hinahin sakte. Lekin
jab us ne hamare lie najat ka kam saranjam
diya to kya hamen us ke namune par nahin
chalna chahie?

Sath sath Isa Masih ne ek wada bhi kiya,

Jo shakhs use gabul karta hai jise

mainne bheja hai wuh mujhe gabil

karta hai. Aur jo mujhe qabul karta

hai wuh use gabul karta hai jis ne
mujhe bheja hai. (Yahanna 13:20)

» Iswade ka kya matlab hai?
Jo bhi Masih ke nam men ata hai use gabul
karna hai. Jab ham use gabul karte hain
to ham Masih ko aur us men Khuda Bap ko
gabul karte hain. Tab hi hamen kasrat se
barkat milti hai. Ek dasre ki khidmat karne
se ham taqwiyat bhi pate hain, wuh taqwiyat

jis se ham shaitani tagaton se mahfuz rahte
hain.
Akhiri bat jo Isa Masih hamen batana chahta
hai:
Shaitani Taqgaton se Meri Hifazat
Qabul Karo
Ab Isa Masih muztarib hone laga. Wuh bola,
“Main tum ko sach batata hun ki tum men se ek
mujhe dushman ke hawale kar dega.”
» Isd Masih ne yih kyon farmaya? Agar yih hond
hi tha to yih kahne se kya farq parta tha?
e Wuh chahta tha ki har ek apne ap ko
parkhe.
e Wuh Yahuda ko tauba karne ka ek akhiri
maugqa dena chahta tha.
Shagird uljhan men par gae. Tab ek shagird
ne Isa Masih ki taraf sar jhukakar puchha,
“Khudawand, yih kaun hai?”
Isa Masih ne jawab diya, “Jise main roti
ka lugma shorbe men dubokar dun, wuhi

hai.” Phir lugme ko dubokar us ne Yahudah
Iskariyoti ko de diya. Jyon hi Yahudah ne yih
lugma le liya Iblis us men sama gaya. Ustad ne
use bataya, “Jo kuchh karna hai wuh jaldi se kar
le” Dusron ko malim na hua ki ustad ne yih
kyon kaha. Lekin lugma lete hi Yahudah bahar
nikal gaya. Rat ka waqt tha.
» Lugma lene se ham Yahudah ke bare men kya
sikhte hain?
Lugma lene se Yahudah ne apni ghalat rah
par chalne ka israr kiya. Masih ne pak-saf ho
jane ki dawat di par Yahudah ne yih dawat
rad ki. Masih ne Yahudah ko tauba karne
ka akhiri mauqa diya par Yahudah ne inkar
kiya. Natije men wuh Iblis ke pure gabze
men a gaya. Ab wuh Isa Masih ki hifazat se
nikalkar Iblis ke raj men a gaya. Ab wapas
ana namumkKkin ho gaya. Rat ka waqt tha, aur
Yahuda ke dil men bhi andhera hi andhera
tha.

» Kya dp ko Isa Masih ki hifazat hdsil hai?

Pahle gabul karo ki wuhi ap ko pak-saf kar
sakta hai. Han, wuhi ap ko rozana pak-saf kar
sakta hai. Wuhi ap ko khidmat ki wuh ruh de
sakta haijis se sab par barkat barsegi. Aur wuhi
ap ki shaitani tagaton se hifazat kar sakta hai.

Injil, Yahanna 13:1-30

Fasah ki Id ab shurti hone wali thi. Isa
janta tha ki wuh waqt a gaya hai ki mujhe
is duniya ko chhorkar Bap ke pas jana hai.
Go us ne hamesha duniya men apne logon
se muhabbat rakhi thi, lekin ab us ne akhiri
had tak un par apni muhabbat ka izhar
kiya.

Phir sham ka khana taiyar hua. Us waqt
Iblis Shamaun Iskariyoti ke bete Yahudah
ke dil men Isa ko dushman ke hawale karne
ka irada dal chuka tha. Isa janta tha ki

Bap ne sab kuchh mere supurd kar diya hai
aur ki main Allah men se nikal aya aur ab
us ke pas wapas ja raha hun. Chunanche
us ne dastarkhan se uthkar apna libas utar
diya aur kamr par tauliya bandh liya. Phir
wuh basan men pani dalkar shagirdon ke
panw dhone aur bandhe hue tauliya se
ponchhkar khushk karne laga. Jab Patras ki
bari ai to us ne kaha, “Khudawand, ap mere
panw dhona chahte hain?”

Isa ne jawab diya, “Is waqt td nahin
samajhta ki main kya kar raha hun, lekin
bad men yih teri samajh men a jaega.”
Patras ne etaraz kiya, “Main kabhibhi ap ko
mere panw dhone nahin dunga!”

Isa ne jawab diya, “Agar main tujhe na
dhotun to mere sath tera koi hissa nahin
hoga.”

Yih sunkar Patras ne kaha, “To phir
Khudawand, na sirf mere panwon balki
mere hathon aur sar ko bhi dhoen!”

Isa ne jawab diya, “Jis shakhs ne naha
liya hai use sirf apne panwon ko dhone ki
zarurat hoti hai, kyonki wuh pure taur par
pak-saf hai. Tum pak-saf ho, lekin sab ke
sab nahin.” (Isa ko malam tha ki kaun use
dushman ke hawale karega. Islie us ne
kaha ki sab ke sab pak-saf nahin hain.)

Un sab ke panw dhone ke bad Isa dubara
apna libas pahnkar baith gaya. Us ne sawal
kiya, “Kya tum samajhte ho ki mainne
tumhare lie kya kiya hai? Tum mujhe
‘Ustad’ aur ‘Khudawand’ kahkar mukhatib
karte ho aur yih sahi hai, kyonki main yahi
kuchh han. Main, tumhare Khudawand
aur ustad ne tumhare panw dhoe. Islie ab
tumhara farz bhi hai ki ek dusre ke panw
dhoya karo. Mainne tum ko ek namuna

diya hai taki tum bhi wuhi karo jo mainne
tumhare sath kiya hai. Main tum ko sach
batata hun ki ghulam apne malik se bara
nahin hota, na paighambar apne bhejne
wale se. Agar tumyihjante hotoisparamal
bhi karo, phir hi tum mubarak hoge.

Main tum sab ki bat nahin kar raha. Jinhen
mainne chun liya hai unhen main janta
hon. Lekin Kalam-e-Muqaddas ki is bat ka
pura hona zarur hai, ‘Jo meri roti khata hai
us ne mujh par lat uthai hai.’” Main tum ko is
se pahle ki wuh pesh ae yih abhi bata raha
han, taki jab wuh pesh ae to tum iman lao
ki main wuhi hun. Main tum ko sach batata
han ki jo shakhs use gabul karta hai jise
mainne bheja hai wuh mujhe qabul karta
hai. Aur jo mujhe qabul karta hai wuh use
gabul karta hai jis ne mujhe bheja hai.”

In alfaz ke bad Isa nihayat muztarib hua aur
kaha, “Main tum ko sach batata hian ki tum

men se ek mujhe dushman ke hawale kar
dega.”

Shagird uljhan men ek dusre ko dekhkar
sochne lage ki Isa kis ki bat kar raha hai.
Ek shagird jise Isa pyar karta tha us ke
garibtarin baitha tha. Patras ne use ishara
kiya ki wuh us se dariyaft kare ki wuh Kkis ki
bat kar raha hai.

Us shagird ne Isa ki taraf sar jhukakar
puchha, “Khudawand, yih kaun hai?”

Isa ne jawab diya, “Jise main roti ka
lugma shorbe men dubokar dun, wuhi hai.”
Phir lugme ko dubokar us ne Shamain
Iskariyoti ke bete Yahudah ko de diya. Jyon
hi Yahudah ne yih lugma le liya Iblis us
men sama gaya. Isa ne use bataya, “Jo
kuchh karna hai wuh jaldi se kar le.” Lekin
mez par baithe logon men se kisi ko malum
nahuakiIsane yih kyon kaha. Baz ka khyal
tha ki chunki Yahitidah khazanchi tha islie

wuh use bata raha hai ki Id ke lie darkar
chizen kharid le ya gharibon men kuchh
taqsim kar de.

Chunanche Isa se yih lugma lete hi
Yahudah bahar nikal gaya. Rat ka waqt tha.

